
Aningaasagarnermut Ataatsimiititaliap suliaq nr. 01.31.06/09-00448 pillugu

ingasunngornermi ulloq 16. december 2009-mi aalajangiineranik NaalakKkersuisunut
ilisimatitsineq.

Iluutinut aktianik piginneqatigiiffik Illuut A/S-ip (pilersinneqalersup) pilersinne-
garnissaa

Naalakkersuisut inassutigaat,
- Illuut A/S-ip (pilersinneqalersup) pigisanik nalilinnik, AI 2009-mi taaneqartunik
aallarniuteqarluni nuussivigineqarnissaa akuerineqassasoq.

Aningaasagarnermut Ataatsimiititaliap ogaaseqaatai
Ingerlatseqatigiiffiup pilersinneqarnissaa siunertaralugu Nuummi blok 11-mit 17-imut Illuut

A/S-imut aallarniutitut aningaasaliissutigineqarnissaasa Aningaasaqarnermut
Ataatsimiititaliamit akuerineqarnissaa Naalakkersuisut suliami matumani qinnutigaat.
Naalakkersuisut  isummernissaannut  tunngavissiap  pilersitsinermut  uppernarsaatitut
missingiusiamik aammalu Illut A/S-imut  malittarisassanik  ilaqartup  saniatigut
Kukkunersiuisoqarfiup Deloittep, Eqqartuussissuserisogarfiup Malling & Hansen-Dammip
aammalu Agerskov Consultingip allakkiaat qinnuteqaammut tunngavissaritinneqarput.

Pilersitsinissamut ~ uppernarsaat ~ 15.  december  2009-mik  ullulerneqarsimasoq
Aningaasaqarnermut  Ataatsimiititaliap ~ maluginiarpaa, tassa  Aningaasaqarnermut
Ataatsimiititaliap akuersinissaa sioqqullugu. Ingerlatseqatigiiffiup suli pilersinnegannginnera
Naalakkersuisullu taamaalillutik Aningaasagarnermut Ataatsimiititaliaq suli akuersinngitsoq
blok 11-imit 17-imut atugassiisimanngitsut uppernarsarneqassasoq kissaatigineqarpoq.

Ingerlatseqatigiiffimmut malittarisassani § 1.5 naapertorlugu suliassat suliarineqartarnerat
pillugu inatsit paasitinneqarsinnaatitaanermillu inatsit ingerlatseqatigiiffimmut
atuutsinneqassasut ataatsimiititaliamit maluginiarneqarpoq — aalajangiisuutinneqarlunilu.

Ingerlatseqatigiiffimmut malittarisassani § 8.2 naapertorlugu Inatsisartut Aningaasaqarnermut
Ataatsimiititaliaat, Kukkunersiuinermut Ataatsimiititaliaat aammalu Attaveqarnermut

paasitinneqarsinnaatitaasut ataatsimiititaliamit maluginiarneqarpoq —
aalajangiisuutinneqarlunilu.

Kiisalu ingerlatseqatigiiffimmut malittarisassani § 5.1, 6.1 aamma 9.3 naapertorlugit
ingerlatseqatigiiffiup siulersuisui qullersaalu akissarsiaqartinneqannginnissaat
ataatsimiititaliamit maluginiarneqarpoq — aalajangiisuutinneqarlunilu.

Ingerlatseqatigiiffiup  malittarisassai  taakku kingusinnerusukkut ataatsimeersuarnermi
allanngortinneqarsinnaasut  ataatsimiititaliamit  ilisimaneqarpoq.  Aningaasaqarnermulli
Ataatsimiititaliap matumani akuersineranut tunngavissaatinneqarpoq aalajangersakkat
siuliani taaneqartut malittarisassatut pituttuisutut katersorneqarnissaannik Naalakkersuisut
UPA 10-mi qginnuteqarnissaat sioqqullugu malittarisassani  siuliani  taaneqartuni
aalajangersakkanik allanngortitsineq aatsaat pissasoq Aningaasaqarnermut Ataatsimiititaliap
siumoortumik akuersineratigut, tak. matuma kinguliani allassimasut.

[Mluut A/S paasitinneqarsinnaatitaanermut inatsimmut aammalu suliassat suliarineqartarnerat
pillugu inatsimmut ilaatinneqarmat ombudsmandi pillugu inatsimmi nutaami § 7, imm. 3-mi
aalajangersagaq  aqqutigalugu  Illuut  A/S-ip  ombudsmandip  ingerlatsineranut
ilanngunneqarnissaa pillugu Inatsisartut Ombudsmandiat aalajangissasoq
pissusissamisoortutut Aningaasaqarnermut Ataatsimiititaliamit isigineqarpoq.

Illut A/S-ip pilersinneqarnera suliniutitut isumatusaartutut pisariaqartumillu ingerlatassamut
siuarsaataasinnaasutut Kukkunersiuisoqarfiup Deloittep allakkiamini 29. september 2009-
meersumi ogaatigimmagu ataatsimiititaliamit maluginiarneqarpoq —

aalajangiisuutinneqarlunilu.

IMlut  A/S-ip pilersinneqarnissaanut akornutissaqanngitsoq Eqqartuussissuserisoqarfiup
Malling & Hansen-Dammip allakkiamini 20. oktober 2009-meersumi oqaatigimmagu
ataatsimiititaliamit maluginiarneqarpoq — aalajangiisuutinneqarlunilu.

Namminersorlutik Ogartussat kommunillu inissiaataanni attartortittakkani ineqarnermut
akiliutinit ~ qaffasinnerusunit inissiani Illuut A/S-imit pigineqartuni ineqarnermut
akiliuteqartitsinissamik aalajangersaaneq isumagqatigiissutinut atuuttunut naapertuunnersoq
Aningaasaqarnermut Sulisogarnermullu  Aqutsisoqarfik peqatigalugu misissorneqassasoq
eqqgartuussissuserisogarfiup kaammattuutigigaa ataatsimiititaliamit aamma
maluginiarneqarpoq. Misissuinerup taamaattup ingerlanneqarsimanissaa tassungalu atatillugu
ajornartorsiuteqanngitsoq  Aningaasagarnermut Sulisogarnermullu Aqutsisoqarfiup
uppernarsarsimagaa ataatsimiititaliap matumani aalajangiinermini tunngavissaatippaa.

Sanaartugassat realkreditimit taarsigassarsinikkut aningaasalersorneqarlutik Illuut A/S-imit
ingerlanneqartussat Namminersorlutik ~ Ogqartussanit  qularnaveeqqusiiffigineqarnissaat
allatigulluunniit  aningaasanik  uninngasuuteqarfiginissaat pillugu realkreditinstituttit

piumasaqaateqalersaarnersut ilisimasaqarfiginngikkini eqqartuussissuserisoqarfiup aamma
oqaatigaa. Taamatut realkreditimit taarsigassarsiat utertillugit akilersorneqarnissaannut
piffissaliunneqartumut nallersuuttumik attartornermik isumagqatigiissutinik
atorunnaarsinneqarsinnaanngitsutut ilusilerlugit qularnaveeqqusiisoqarnissaa allatigulluunniit
aningaasanik uninngasuuteqarnissaq ataatsimiititaliamit maannamuugallartoq
tunngavissaatinneqarpoq. Apeqqummut tassunga Naalakkersuisut oqaaseqaateqarnissaat
ataatsimiititaliamit kissaatigineqarpogq.

Aningaasanut inatsimmi sanaartornermut tunngasuni oqaasertaliussani aalajangersakkat
ilarpassui inatsisinut nalinginnaasunut piaartumik ilanngunneqarnissaat 2010-mi aningaasanut
Inatsisissatut siunnersuutip pingajussaaneernissaanut Aningaasagarnermut Ataatsimiititaliap
isumaliutissiissutaani ataatsimiititaliap kaammattuutigaa (kaammattuut nr. 9). Tamatumani
pingaartumik pineqarput aalajangersakkat piginneqatigiilluni namminerisatulluunniit inissiani
[Mluut A/S-imit attartortinneqartuni ineqarnermut akiliutinik maleruagassiisut. Attartukkanut
taakkununnga aalajangersakkat attartornermut peqqussummi nalinginnaasumi
maleruagassiuunneqaratik aningaasanut inatsimmi immikkut aalajangersakkat aqqutigalugit
maleruagassiuunneqarnerat piffissami sivisunerusumi attanneqarsinnaanngilaq. Siunnersuut
taamaattoq UPA 10-mi sagqummiunneqgassasoq aningaasanut inatsisissatut siunnersuutip
pingajussaaneerneqarnerani Naalakkersuisut akissuteqaamminni oqaatigaat. Anguniagaq
taanna aalajangiusimaneqassasoq ataatsimiititaliamit naatsorsuutigineqarpoq.

Kingusinnerpaamik periarfissaq taanna atorlugu innuttaasut illuni I[lluut A/S-imit
pigineqartuniittut ineqarneq pillugu naammagittaallivuteqartarfimmik atuisinnaanissaat
Naalakkersuisunit qulakkeerneqassasoq Aningaasaqarnermut Ataatsimiititaliamit
naatsorsuutigineqarpoq.

Aningaasagarnermut Ataatsimiititaliap aalajangiinera
Siuliani  allassimasut  piumasaqaatigalugit  tunngavissaatillugillu ~ Naalakkersuisut

inassuteqaataat ~ Aningaasaqarnermut  Ataatsimiititaliamit akuerineqarput.  Siuliani
allassimasunut Naalakkersuisut oqaaseqaataat kalaallit danskisullu kingusinnerpaamik ulloq
9. januar 2010-mi nuutinneri ilanngullugit qarasaasiakkut uunga nassiunneqarnissaat
ginnutigineqarpoq: nch@inatsisartut.gl.

Aningaasaqarnermut Ataatsimiititaliaq sinnerlugu

Naaja Nathanielsen
Aningaasaqarnermut Ataatsimiititaliap siulittaasua

448 gr.doc



	Aningaasaqarnermut Naalakkersuisoq

